
Izjava OHR-a na konferenciji
za  medije  međunarodnih
organizacija
Joly Dixon imenovan za predsjedavajućeg Upravnog odbora ITA

Visoki predstavnik PaddyAshdown je imenovao gospodina Jollya
Dixona  –  bivšeg  predsjedavajućeg  Komisije  za  indirektno
oporezivanje  (ITPC)  i  bivšeg  predsjedavajućeg  Privremenog
upravnog odbora Uprave za indirektno oporezivanje – kao prvog
predsjedavajućeg  Upravnog  odbora  Uprave  za  indirektno
oporezivanje. Uprava za indirektno oporezivanje je odgovorna
za  carine  te  za  uvođenje  i  djelovanje  poreza  na  dodatnu
vrijednost (PDV). Njen upravni odbor, pored predsjedavajućeg,
čine  tri  ministara  financija  i  trojica  stručnjaka  za
indirektno  oporezivanje.

U  pismu  poslatom  predsjedavajućem  Vijeća  ministara  Adnanu
Terziću,  u  kojem  je  premijera  obavijestio  o  imenovanjima,
visoki  predstavnik  je  konstatovao  da  je  Europska  komisija
označila  Upravu  za  indirektno  oporezivanje  kao  reformski
proces iz čega proizilazi kako je blagovremeno uvođenje PDV -
a  preduslov za BiH da se uključi u pregovore o sporazumu o
stabilizaciji i pridruživanju za priključenje EU. “Široko 
iskustvo gospodina Dixona u okviru EC i EU ga čini izuzetno
kvalifikovanim  da  pomogne  BiH  na  njenom  putu  u  Europu  u
oblasti ključnih reformi.” Zaključio je visoki predstavnik.

Visoki predstavnik danas u Zagrebu

Visoki predstavnik, Paddy Ashdown, se nalazi u jednodnevnoj
posjeti Zagrebu. U 12 sati će održati prvi susret sa novim
hrvatskim premijerom dr Ivom Sanaderom. Visoki predstavnik će
se poslijepodne susresti sa predsjednikom Stjepanom Mesićem.

Ovi susreti su najnoviji u seriji za koje visoki predstavnik
smatra da su ključni u održavanju dobrih odnosa međunarodne
zajednice u BiH i hrvatskih vlasti. Hrvatska je strateski
susjed i visoki predstavnik želi da osigura da se dobri radni
odnosi,  razvijeni  sa  prethodnom  vlašću  u  Zagrebu,  nastave
razvijati. 

Očekujemo da će izjava sa više detalja o ovim susretima biti
saopćena iz Zagreba danas poslijepodne.

Početak kampanje “Mostar – jedan grad”

Direktor  komunukacija  visokog  predstavnika  i  glavni
glasnogovornik, Julian Braithwaite će održati konferenciju za
medije sutra u 12:00 sati, u OHR-u da označi početak kampanje
imformisanja javnosti “Mostar – jedan grad”.

Cilj kampanje je podrška ujedinjenju Mostara kao jedinstvenog
funkcionalnog  grada  te  da  objasni  ovaj  process  građanima
Mostara.

U  toku  dana  će  sljediti  obavijest  za  medije  u  vezi  ove
konferencije.


